
UPPFLYTARAR OG NIÐUR­
FLYTARAR ERU FLÚGVANDI

FÓTBÓLTUR

Víkingur-NSÍ 0-5 (0-2)
0-1: Andri Benjaminsen 8.
0-2: Hans Marius Davidsen 15.
0-3: Debes Danielsen 70.
0-4: Debes Danielsen 86.
0-5: Jann Martin Mortensen 93.

07Vestur-FC Suðuroy 2-2 (0-2)
0-1: Búi Egilsson 8.
0-2: Búi Egilsson 29.
1-2: Torstein Mýlingstind 66.
2-2: Gunleif Magnusarson 79.

HB-Giza/Hoyvík 0-5 (0-1)
0-1: Elias Evensson 9.
0-2: Ahmed Keita 66.
0-3: Ahmed Keita 71.
0-4: Mikkjal T. Hentze 80.
0-5: Emil Ronaldsson 86.

AB-KÍ 3-2 (0-1)
0-1: Jóannes K. Danielsen 43.
0-2: Jóannes K. Danielsen 50.
1-2: Kári Nielsen 64.
2-2: Gunnar Haraldsen 73.
3-2: Bjarki Nielsen 89.

Reytt kort: Aksel B. Danielsen, 
KÍ 95. (tvey gul kort)
 
B71-EB/Streymur 1-7 (1-3)
0-1: Marni Djurhuus 22.
1-1: Ibrahima Camara br 26.
1-2: Andras Olsen 44.
1-3: Marni Djurhuus 45.
1-4: Arnar Dam 48.
1-5: Marni Djurhuus 65.
1-6: Jóhannes Hansen 80.
1-7: Arnar Dam 89.

1. Deild støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 EB/Streymur	 2	 2	 0	 0	 11	 3	 +8	 6 
2	 Giza/Hoyvík	 2	 2	 0	 0	 8	 0	 +8	 6
3	 NSÍ II	 2	 2	 0	 0	 8	 2	 +6	 6 
4	 FC Suðuroy	 2	 1	 1	 0	 6	 2	 +4	 4
5	 07 Vestur	 2	 1	 1	 0	 4	 2	 +2	 4 
6	 AB II	 2	 1	 0	 1	 5	 5	 0	 3
7	 KÍ II	 2	 0	 0	 2	 2	 5	 -3	 0 
8	 HB II	 2	 0	 0	 2	 2	 9	 -7	 0
9	 Víkingur II	 2	 0	 0	 2	 0	 8	 -8	 0 
10	 B71	 2	 0	 0	 2	 1	 11	 -10	 0

1.DEILD: EB/Streymur og Giza/Hoyvík hava eftir tvey tey fyrstu umførini fulla úrtøku 
saman við NSÍ, sum hevði tríggjar brøður á liðnum leygardagin í Leirvík

Jóannes Hansen

Teoretiskt eru tað fimm lið, 
sum kappast um at flyta upp 
úr næstbestu deildini. Tey 
eru B71, EB/Streymur, FC 
Suðuroy, 07Vestur og Giza/
Hoyvík.

Nú kappingin er tvey 
umfør gomul, sær tað út 
til, at dagsskráin hjá B71 
ikki verður at vera við 
í telvingini um fremstu 
plássini. Heldur snýr tað 
seg hjá sandoyingum um at 
sleppa undan at flyta niður. 
Eftir tvey umfør er einki 
stig á kontuni hjá B71, og 
málmunurin er 1-11.

Piotr Krakowski, B71 
venjarin, er gamal kenningur 
á Sandi. Í síðstu viku fylti 
hann 58 ár. Longu í 1989 var 
hann fyrstu ferð í B71. Tá var 
hann miðvallargeneralur á 
liðnum, sum vann FM – so 
óvæntað sum tað alt hetta 
kappingarárið hevur verið, 
at Leicester um nakrar 
vikur fer at vinna eingilska 
meistaraheitið!

Nú eru tvey umfør farin 
av 28. kappingarárinum, 
síðani Piotr Krakwoski 
fyrstu ferð spældi við B71. 
Hann spældi við B71 1989-
1996, og í fleiri umførum 
hevur hann verið venjari 
í felagnum. Fyrstu ferð, 
hann hevði ábyrgdina, var 
í trimum teimum síðstu 
dystunum í 1990, tá ið B71 
stríddist fyri at sleppa undan 
niðurflyting. Síðani tá hevur 
Piotr Krakowski verið B71 
venjari í 1992-1996, 2010-2011 
og aftur síðani 2014.

´Tað hevur gingið upp, 
og tað hevur gingið niður, 
og fyrstu umførini í ár bera 
boð um, at setningurin hjá 
Piotr Krakowski og hansara 

monnum verður at varðveita 
plássið í næstbestu deildini. 

Einasta B71 málið higartil 
í ár skoraði Ibrahima 
Camara, sum er einasti út
lendingurin í B71. Hann 
javnaði til 1-1 ímóti EB/
Streymi við brotssparki 
leygardagin. Tað sá leingi 
út til, at fyrri hálvleikur fór 
at enda við javnleiki. Men 
tveir teir síðstu minuttirnar 
undan steðginum skoraði 
EB/Streymur tvær ferðir, 
og tað endaði við 7-1 EB/
Streyma sigri.

Veteranurin Marni Djur
huus skoraði hattrikk, og 
Arnar Dam, sum í fjør var 
nógv skaðadarvaður, skoraði 
tvær ferðir. Hini bæði málini 
skoraðu Andras Olsen og 
Jóhannes Hansen, sum í fjør 
vunnu fast pláss á liðnum.

EB/Streymur er ovast á 
talvuni eftir tvey umfør. Á 
næsta plássinum er Giza/
Hoyvík, sum við rimmar 
5-0 sigri á HB leygardagin 
undirstrikaði, at tað er álvari 
í hjá høvuðsstaðarliðnum. 
Ahmed Keita var tvífaldur 
málskjútti. Hini málini 
skoraðu Elias Evensson, sum 
í fjør flutti úr HB og í Giza/
Hoyvík, Mikkjal T. Hentze, 
sum undan kappingarbyrjan 
flutti úr AB og til Giza/
Hoyvík og Emil Ronaldsson, 
sum er fluttur úr B68 og í 
Giza/Hoyvík.

Tvey av liðunum, sum iva
leyst fara at kappast um upp
flyting, hittust á Dungasandi 
í Sørvági. FC Suðuroy hevði 
fríska lotið undan í fyrra 
hálvleiki, og gestirnir vóru 
frammanfyri 2-0 undan vind
inum. Búi Egilsson skoraði 
bæði málini. Eftir steðgin 
svaraði 07Vestur aftur, og 
tað endaði 2-2. Kvívíkingur

in Torstein Mýlingstind og 
Gunleif Magnusarson skoraðu 
heimamálini.

Umframt B71 hava Víking
ur, HB og KÍ higartil einki 
stig vunnið.

Klaksvíkingar tóktust 
vera á veg ímóti sannfør
andi sigri á Argjum, har 
Jóannes K. Danielsen lítlu 
løtuna kring steðgin skoraði 
tvey mál. So svaraði AB so 
dyggiliga aftur. Kári Nielsen 
og Gunnar Haraldsen, sum 
báðir eiga nógvar royndir úr 
bestu deildini, skoraðu mál
ini, sum vendu 0-2 til 2-2, og 
í næstsíðsta minuttir skoraði 
Bjarki Nielsen 3-2 sigurs
málið hjá AB.

Víkingur tapti 5-0 á heima
vøllinum í Leirvík ímóti NSÍ, 
sum tykist vera eins sann
førandi í næstbestu deildini, 
sum NSÍ liðið í bestu deild
ini er. Eftir tvey umfør 
hava teir í Runavík fulla 
úrtøku og málmunin 8-2. 
Andri Benjaminsen og Hans 
Marius Davidsen syrgdu fyri, 
at gestirnir longu eftir eitt 
korter vóru frammanfyri við 
tveimum málum. Síðstu tjúgu 
minuttirnar skoraði Debes 
Danielsen tvær ferðir og Jann 
Martin Mortensen, sum var 
á næstbesta liðnum fyri at 
fáa dystarvenjing, staðfesti 
rimmar sigurin.

Merkisvert var tað, at 
tríggir synir hjá fyrrverandi 
NSÍ venjaranum, Trygva 
Mortensen, sum nú er 
venjari á Argjum, vóru á NSÍ 
liðnum í Leirvík: Jann Martin 
Mortensen var á vøllinum 
alla tíðina, Mórits Heini 
Mortensen varð útskiftur 
seks minuttir undan leikloki, 
og Jákup Mortensen varð 
skiftur inn í 36. minutti


